
KOMUNIKATË PËR SHTYP 

Promovimi i aksioneve të zakonshme për avancimin e konkurrencës në Maqedoni  
 
Më 25 shtator 2008, Projekti i USAID-it për konkurrencë në bashkëpunim me Euro-Phoenix 
Financial Advisors Ltd. do ta organizojë pjesën e parë të serialit të seminareve "Mëngjesi 
afarist", që e synon inkurajimin e investimeve në aksione të zakonshme dhe avancimin e 
konkurrencës në Maqedoni. Seminari i parë do të përqendrohet në mënyrën në të cilën 
sipërmarrësit e Maqedonisë mund t'i atraktojnë investimet ndërkombëtare dhe do të 
jepet pasqyrë e proceseve të zakonshme për marrjen e investimeve nga jashtë.  
 
"Synimi i këtij seminari është t'i ndihmohet kompanive që janë të interesuara për 
financim përmes aksioneve dhe investimeve të huaja direkte. Kjo do ta rrisë praninë e 
Maqedonisë në rajon dhe do të krijojë numër të konsiderueshëm të vendeve të reja të 
punës", ka theksuar Marcia Wong, Drejtoreshë e USAID-it për zhvillim ekonomik.  
 
Nga ana e tij, Z. Les Nemethy, Udhëheqës i Këshillit ekzekutiv të Euro-Phoenix dhe 
udhëheqës i këtij seminari, ka cekur që "qëllimi është të trajtohen pyetjet me të cilat 
mund të ballafaqohen pronarët e kompanive nga Maqedonia në atraktimin e 
investimeve të huaja direkte, si dhe ta përshkruajmë procesin e zakonshëm për 
atraktimin e kapitalit dhe identifikimin e llojeve të ndryshme të investuesve".  
 
Grupi në shënjestër janë kompanitë nga Maqedonia të cilat kanë pozitë më të 
volitshme për pranimin e financimit ndërkombëtar. Seminaret përbëhen nga kombinimi 
i prezantimeve, mysafirëve tematikë dhe sesione të pyetjeve dhe përgjigjeve, ku do të 
jepet mundësdia që kompanitë t'i kontaktojnë drejtpërdrejtë investuesit potencialë.  
 
Euro-Phoenix është kompani e pavarur për këshillëdhënie afariste korporative, me seli 
në Budapest të Hungarisë. Ajo përqendrohet në këshillëdhënien financiare të 
kompanive, blerjet dhe ndërmarrjet e kompanive dhe privatizimin në Evropën 
qendrore. Z. Les Nemethy ka qenë Udhëheqës i Këshillit ekzekutiv të telekom-operatorit 
të dytë në Hungari, Invitel dhe udhëheqës i seksionit të transaksioneve në Agjencinë 
hungareze të privatizimit.  
 
SHËNIM PËR REDAKTORËT 
 
Që nga viti 1993, populli amerikan ka investuar rreth 500 milionë dollarë amerikanë në 
Maqedoni përmes USAID-it. USAID është duke implementuar projekte me të cilat rriten 
investimet, krijohen vende të punës, zvogëlohet korrupsioni dhe përmirësohet cilësia e 
arsimit në Maqedoni. Këto nisma e përkrahin tranzicionin e Maqedonisë drejt 
demokracisë stabile dhe integrimit të suksesshëm në Bashkimin Evropian. USAID siguron 
ndihmë ekonomike dhe humanitare për më tepër se 100 shtete. Për më tepër 
informata, ju lutemi vizitoni: http://macedonia.usaid.gov/  



 
 

 
 

 
  


